
Apostull e Ungjillor Mattheu. Deshmore Ifigjenia.
Fulviani ne Etiopi. Oshénar Sergji nga
Malopineng

E enjte, 16 néntor 2023 - Shenjtori i dités.
JEMI NE KRESHMEN E KRISHTLINDJES
(15 NENTOR - 25 DHJETOR)

Apostull e Ungjillor Mattheu. Déshmore Ifigjenia. Fulviani né Etiopi. Oshénar Sergji
nga Malopinenga.

- APOSTULL E UNG]JILLOR MATTHEU -

Apostulli i shenjté Mattheu né fillim quhej Levi. Ai ishte biri i Alfeut dhe ushtronte
profesionin e doganierit. Njé dité, tek rrinte né dogané, Jisui kaloi dhe njé turmé e
ndiqte nga pas, e etur pér mésimet e tij. Zoti ktheu shikimin nga Mattheu e i tha:
“Me ndiqg!” Publikani u ngrit dhe e ndogi pa pasur asnjé mendim dhe asnjé véshtrim



pér até gé la pas. Para se té nisej pér udhén né gjurmét e Krishtit, ai shtroi nje
darké né shtépiné e vet, ku morén pjesé Jisui dhe dishepujt e Tij, si dhe njé numér i
madh doganierésh dhe mékatarésh publiké. Megé farisenjté u skandalizuan, Zoti
tha: “Nuk jané té shéndoshét gé kané nevojé pér mjek, por té semurét. Nuk erdha
té thérras té drejtét, por mékatarét né pendim” (Lluk. 5.27; Matth. 9.13; Mark.
3.17).

Mattheu ndoqi Krishtin né gjithé rrugétimet e Tij, pértej Palestinés, dhe ishte
déshmitar i mésimdhénieve dhe i mrekullive té Tij, para krygézimit té Tij dhe pas
Ngjalljes sé Tij. Pasi u mbush me hirin e Shpirtit té Shenjté ditén e Pentikostisé sé
bashku me dishepujt e tjeré, ai u caktua pér té ungjillézuar bashkekombésit e tij,
hebrenjté. Thuhet se 8 vjet pas Ngjities né qiej, ai hartoi né hebraisht Ungjillin e
paré né gjuhén hebraike, d.m.th. tregimin e ngjarjeve dhe té mésimdhénieve te
Shpétimtarit, pér popujt qé nuk kishin pérfituar drejtpérdrejt nga mésimdhénia e tij.
Ky ungjill u pérkthye né greqisht disa vjet mé voné nga apostull Jakovi, episkopi i
paré i Jerusalemit dhe u kopjua nga apostulli i shenjté Vartholomeu (11 gershor). Ai
nuk vonoi té zévendésonte origjinalin né hebraisht (aramaisht), prej té cilit s’ka meé
kopje.

Mé pas, apostull Mattheu u nis pér té pérhapur Lajmin e Miré né vendin e Partéve
dhe duroi peripeci té ndryshme nga idhujtarét. Arriti mé né fund né lerapolis, né
brigjet e Eufratit ku, me fuqiné e predikimit, arriti té kthente njé numér té madh
idhujtarésh tek e vérteta. Fjeti né page mé Zotin né moshé té madhe.

Sipas njé tradite tjetér, thuhet se, pasi vuajti shumé keqgtrajtime nga partéet dhe
midét kokéforté pér té vértetén, apostulli mund té keté shkuar né shkretétirat e
egra té njé mali té larté pér té asketizuar dhe pér té medituar. Atje iu shfaq Zoti si
njé fémijé, i dha njé shkop dhe e urdhéroi ta mbillte prané kishés sé qytetit té
Mirminit. Platoni, episkopi i qytetit, e priti me madhéshti Mattheun bashké me
klerin e tij. Sapo e mbolli shkopin, ky mbiu dhe dha njé frut t& émbél si mjalté, si
parashijim i kénagésisé sé Parajsés. Njé burim uji té freskét buroi ndérkohé rrézée
pemés dhe té gjithé qé laheshin atje, cliroheshin nga pasionet dhe errésirat e
idhujtarisé. Megjithése u sillte shumé té mira partéve, madje dhe familjes
mbretérore, apostulli kaloi shumé tortura té frikshme dhe mbaroi né zjarr. Por arriti
ta kthente tiranin né besim, népérmjet mrekullive té shumta gé kryenin lipsanet e
tij.

Né castin kur u pagézua, mbreti kérkoi té merrte emrin e Mattheut. Ai pérmbysi
idhujt né téré mbretériné dhe solli mbaré popullin e tij né Kishén e shenjté. Me
vdekjen e Platonit, ai hogi doré nga geverisja, la té birin né fron dhe u bé episkop,
sipas udhézimeve qé la apostulli i shenjté Mattheu.

- OSHENAR SERG]JI NGA MALOPINENGA -



Shén Sergji emri i tij i pagézimit ishte Semen ishte bir i njé fisniku, i cili, pasi
shérbeu si dhjak i kryepiskopit té Novgorodit, u bé prift né enoriné e fshatit
Malopineski, gé ndodhet né brigjet e rrjedhés sé sipérme té lumit Pinenga.

Né vitin 1523 u hirotonis prift dhe zévendésoi atin e tij gé kishte ndérruar jeté. Pér
62 vjet u dallua pér pérulésiné dhe dhembshuriné e tij ndaj té tjeréve. U geth murg
me emrin Sergj, para se té dorézonte shpirtin e tij te Peréndia, mé 16 néntor 1585.
Shumé u shéruan né menyré mrekullibérése gjaté kohés sé varrimit té tij dhe meé
voné varri i tij, sipér té cilit u ndértua njé paraklis, u bé vend pelegrinazhi.

Nderimi i tij u njoh zyrtarisht nga Kisha né vitin 1655.

